
37
AGTERGROND

SAKEMODEL

VK OORSIG

BELANGHEBBERS

TRANSFORMASIE

RISIKO’S

STRATEGIE

PRESTASIE

FINANSIES

KORPORATIEF

AANSPORING

VOORUITSIG

Wesenlike risiko’s en geleenthede 
met ŉ impak op waarde

Oorsig: ons risikobestuursprosesse
Verskeie bykomende risiko’s en geleenthede is meegebring 
deur die Covid-19-pandemie; ons moes behoorlik daaroor besin, 
ons moes ons denkwyse uitbrei om die risiko’s te beperk en 
die geleenthede te benut, en ons moes aanpas by die “nuwe 
normaal”.

Ons strategiese benadering tot risiko- en geleentheidsbestuur 
behels die identifisering en prioritisering van risiko’s en 
geleenthede wat ŉ impak kan hê op ons vermoë om ons 

strategie te implementeer, en die in werking stel van toepaslike 
risikoverligtingstrategieë en -inisiatiewe.

Deur dit alles heen hou ons rekening met die eise van en 
onsekerhede in die eksterne omgewing en belyn ons ons 
risikobestuursproses met King IV se rigtinggewende beginsels. 
Hierdie benadering verseker gestroomlynde prosesse en 
prosedures in ooreenstemming met die voorskrifte van die King 
IV-kode.

Risikoklusters

Onsekerhede in die hoëronderwyssektor, 
grootliks met betrekking tot die 
onsekerhede oor finansiële kwessies en 
die befondsingsmodel vir universiteite

Risiko’s met betrekking tot die 
studentelewe, in die akademiese sowel as 
die nie-akademiese omgewings

Risiko’s met betrekking tot akademiese 
aangeleenthede (onderrig en leer, 
navorsing en innovasie en akademiese 
administrasie)

Kommersialisering

Die vraag na organisatoriese 
verandering en deurlopende 
transformasie

IT-risiko’s (met inbegrip van 
kubersekuriteit) en universiteitstelsels

Versekering van voldoening Bedryfsrisiko’s

https://www.nwu.ac.za/sites/www.nwu.ac.za/files/files/i-institutional-information/annual-report/IR-2020/Intgrated-Report-2020_small.pdf#page=19

